
3. IZUDIN 
ČELIKOVIĆ

5. DINO 
OSMANOVIĆ

2. JASMINKA 
HASANOVIĆ1. ENVER 

ĆOSIĆKIĆ

4. ELDA 
PAVLJAŠEVIĆ

7. MERIMA 
JUSUFOVIĆ

6. SEMIR 
SALKIĆ

VODOSNABDIJEVANJE

Vodosnabdijevanje je jedan od osnovnih problema koji građane i građanke Lukavca muči 
decenijama. Novoformirano javno preduzeće trenutno nema nikakvu konkretnu svrhu. Stoga 
ćemo preispitati sve započete aktivnosti na rješavanju pitanja vodosnabdijevanja Lukavca te u 
saradnji s ostalim nadležnim institucijama ponuditi rješenje koje će biti ekonomski prihvatljivo, 
a u isto vrijeme osigurati da ovaj problem bude riješen za čitavu teritoriju grada Lukavca. Uz to, 
osigurat ćemo da sredstva za rješavanje pitanja vodosnabdijevanja budu uključena u budžet 
Grada Lukavca za svaku narednu godinu. 

EKOLOGIJA

Lukavac je poznat kao jedan od gradova koji ima najzagađeniji zrak u regiji što sa sobom 
donosi niz problema, prije svega zdravstvenih. Smatramo da je vlast predugo tolerisala velike 
zagađivače te da je neophodno napokon početi provoditi zakonske propise iz ove prakse i 
pojačati inspekcijski nadzor nad zagađivačima. Uz to, zalagat ćemo se za izradu sveoubuh-
vatne studije koja će utvrditi tačne izvore i količinu zagađenja, utvrditi posljedice zagađenja 
za građane i građanke te ponuditi konkretne mjere koje bi dugoročno riješile ovaj problem. 

GRIJANJE

Grad Lukavac je jedan od rijetkih gradova koji imaju stabilan izvor grijanja te je stoga nedopus-
tivo da se razvoj toplifikacijske mreže ne odvija bržim tempom. Ovo je još veći problem kada 
se u obzir uzme da bi se proširenjem toplifikacijske mreže smanjio uticaj kućnih ložišta na za-
gađenje zraka. Stoga ćemo raditi na tome da u naredne četiri godine završimo toplifikaciju svih 
privatnih i poslovnih prostora u užem području grada te konačno započeti proces toplifikacije 
prigradskih mjesnih zajednica. Kako bismo ovo moglo izvršiti, aktivno ćemo raditi na pripremi 
projekata za čije finansiranje bismo tražili sredstva iz evropskih pretpristupnih fondova.

10. ANELA 
BIKOVIĆ

12. ALBINA 
MAHOVKIĆ

9. BELMA 
KAPIDŽIĆ8. MUFID 

TOKIĆ

11. SAMIR 
POLJIĆ

14. ALMIR 
SINANOVIĆ 15. MIRALEM 

SEJDINOVIĆ 16. AZRA 
KUDUZOVIĆ

13. ALMA 
ĐURANOVIĆ

PRIVREDNI RAZVOJ

Grad Lukavac dosad nije pokazao dovoljno interesa za privlačenje investicija, pripremu 
infrastrukture za nove privredne subjekte niti pomoć za poduzetnike koji se odluče pokrenuti 
vlastiti biznis. Kako bismo zaustavili ovu praksu, radit ćemo na smanjenju administrativnih 
prepreka za investitore i nove privredne subjekte, na organizaciji edukacija za privrednike i 
privrednice te osigurati bolje uvjete za njihovo poslovanje. Insistirat ćemo na osiguranju 
prostora za start-up projekte i poslovne inkubatore koji će biti fokusirani na razvoju 
poslovanja zasnovanog na savremenim tehnologijama.

SOCIJALNA POLITIKA

Grad Lukavac ima ozbiljan problem depopulacije što je posljedica ekoloških prilika, lošeg 
vodosnabdijevanja i nedostatka uvjeta za individualnu stanogradnju. Kako bismo ovaj proces 
zaustavili, neophodno je poboljšati uvjete za zasnivanje i očuvanje porodice što uključuje mjere 
poput izgradnje vrtića većeg kapaciteta, proširenja kapaciteta postojećih predškolskih ustanova 
te osiguranje sredstava za sufinansiranje iznajmljivanja stanova za mlade. Također, treba raditi 
na organizaciji sportskih i kulturnih sadržaja za djecu i unaprijediti sadržaje za najmlađe što bi, 
pored izgradnje parkova i sportskih terena, uključivalo i izgradnju bazena.

TURIZAM

Turizam ima potencijal da bude značajan faktor rasta i razvoja Lukavca kojim bi se osigurala 
promocija kulture, historije i prirodnih ljepota kao i otvaranje novih radnih mjesta. Najvažniji 
projekat za Lukavac u ovom segmentu je Lukavački sajam turizma, lova i ribolova koji 
trenutno, nažalost, ne daje adekvatne rezultate. Naš cilj je da unaprijedimo proces organizaci-
je sajma i pratećih manifestacija koje moraju biti geografski rasprostranjene na čitavoj teritoriji 
grada Lukavca uključujući jezera i izletišta te ponuditi dodatne kulturne i sportske sadržaje. 
Samo onaj turizam koji štiti okoliš, potiče lokalnu ekonomiju i čuva naše kulturno-historijsko 
naslijeđe može biti dugoročno isplativ. Kako bismo uspjeli u tome, promovisat ćemo ekološki 
osviještene prakse u turizmu i poticati korištenje lokalnih proizvoda.  

Saznajte više na:
dobriljudibih.ba

19. VESNA
MEHANOVIĆ

21. MIRSADA VENTURINI-
MEHMEDINOVIĆ

18. ELVIS 
NUHIĆ17. NUSRET

ĆUROVIĆ

20. EDIS
ŠUBIĆ

23. NATAŠA 
IBRAHIMAGIĆ 24. MERSED 

SULEJMANOVIĆ 25. SLAVICA 
PAVLOVIĆ

22. ENISA
TOKIĆ

Saznajte više na:
narodipravda.ba

